
					এই পাতাটির মুদ্রণ সংশোধন করা প্রয়োজন। 

দূর হইতে দেখিলেন, অদ্বৈতাচাৰ্য্যাদি ভক্তগণ সিংহদ্বার দক্ষিণে রাখিয়া কাশীমিশ্রের বাড়ীর দিকে যাত্ৰা করিয়াছেন। এই সময়ে প্রভুও নিজের বাসা হইতে বাহির হইয়া ভক্তগণের অভিমুখে অগ্রসর হইতে লাগিলেন। পথিমধ্যে ভক্তগণের সহিত মিলন হইল। প্ৰথমেই অদ্বৈতাচাৰ্যা প্রভুর চরণবান্দন করিলেন। প্ৰভু তাঁহাকে প্রেমে আলিঙ্গন করিলেন। উভয়েই প্ৰেমানন্দে ধৈৰ্য্যচ্যুত হইলেন। প্ৰভু সময় বুঝিয়া ধৈৰ্য্যাবলম্বন করিলেন। শ্ৰীবাসাদি ভক্তগণ একে একে প্রভুর চরণবান্দন করিলেন। প্ৰভুও একে একে সকলকেই যথাযোগ্য সম্ভাষণ করিয়া বাসায় লইয়া গেলেন। অনন্তর সকলকে বসাইয়া স্বহস্তে মালা ও চন্দন পরাইয়া দিলেন। মালচন্দন প্ৰদানের পরে অদ্বৈতাচাৰ্য্যকে লক্ষ্য কুরিয়া বলিলেন, “আচাৰ্য্যের আগমনে আমি পূর্ণ হইলাম। ”পরে বাসুদেবের অঙ্গে হস্ত দিয়া বলিলেন, “যদিও মুকুন্দ আমার বুল্যবন্ধু, তথাপি তোমাকে দেখিলে, আমার অতিশয় সুখোদয় হয়।” বাসুদেব বলিলেন, “যদিও আমি বয়সে জ্যেষ্ঠ, মুকুন্দ কনিষ্ঠ, কিন্তু মুকুন্দ অগ্ৰে তোমার কৃপাপাত্ৰ হইয়া গুণতঃ আমার জ্যেষ্ঠ হইয়াছে।” বাসুদেবের কথা শেষ হইলে, প্ৰভু ব্ৰহ্মসংহিতা ও কৃষ্ণকর্ণামৃত এই দুইখানি পুস্তক তঁহার হস্তে দিয়া বলিলেন “এই পুস্তক দুইখানি আমি দক্ষিণদেশ হইতে লইয়া আসিয়াছি, পুস্তক দুইখানি সিদ্ধান্তের সার।” ভক্তগণ পুস্তক পাইয়া আনন্দিত হইলেন, এবং সকলেই এক একখানি লিখিয়া লইলেন । পুস্তক প্ৰদানের পর প্ৰভু শ্ৰীবাসকে বলিলেন, “আমি তোমাদিগের চারি ভ্রাতার মূল্যাক্রীত।” শ্ৰীবাস বলিলেন, “এ বিপরীত কথা, আমরা চারি ভ্রাতা আপনার কৃপামূল্যে ক্রীত।” অনন্তর প্রভু শঙ্কর ও শিবানন্দ প্ৰভৃতি অপরাপর ভক্তবৃন্দের প্রতি পৃথক পৃথক গ্ৰীতি প্ৰকাশ করিতে লাগিলেন। পরিশেষে প্ৰভু মুরারিকে না দেখিয়া তাহার কথা জিজ্ঞাসা করিলেন । প্ৰভু মুরারির অন্বেষণ করিতেছেন দেখিয়া ভক্তগণ বাহিরে যাইয়া মুরারিকে লইয়া প্রভুর সম্মুখে উপস্থিত করিলেন। প্ৰভু মুরারিকে আসিতে দেখিয়া আলিঙ্গন করিবার নিমিত্ত উত্থিত হইলেন। মুরারি দৈন্যবশতঃ দন্তে তৃণধারণ পূর্বক পশ্চাদগমন করিতে করিতে বলিতে লাগিলেন, “আমাকে স্পর্শ করিবেন না, আমি অধম পামর, আপনার স্পর্শের যোগ্য নাহি।” প্ৰভু বলিলেন, “মুরারি, দৈন্য সংবরণ করা, তোমার দৈন্য দেখিয়া আমার হৃদয় বিদীর্ণ হইয়া যায়।” এই কথা বলিয়া প্ৰভু মুরারিকে ধরিয়া আলিঙ্গন দিলেন। পরে তাহাকে নিজের নিকটে বসাইয়া তাহার অঙ্গ সম্মার্জন করিতে লাগিলেন । তদনন্তর হরিদাসকে না দেখিয়া তাহার কথা জিজ্ঞাসা করিলেন । হরিদাস রাজপথে

